АПРИЛИ – ЛИ  - ЛИ

        Лица: таткото, мајката, Мими

        Таткото:-Мими, срценце, си облекла едно сино,а едно црвено чорапче!

         Мими:( се погледнува во своите ножиња и вели)

· Грешка, тато! Двете се црвени!

· Грешка – смешка!
         Мајката:-Најмило бушавче, си заборавила да се исчешлаш!
         Мими:(се фаќа во косата и вели)

· Мамичке, имам убава детска фризура! 
         Таткото:-Мими,палавко девојче! 

Дојде  Мила, твојата соученичка и рече дека си добила единица по француски!

         Мими:-Па, јас воопшто не учам француски!

                  -Грешка – смешка!

         Мајката:-Мими, лакомо девојче!Мама направи убави  колачиња.Оди во      к        кујната и наслади се со колачињата!

          Мими:-Па, ти мамо, не знаеш да правиш колачиња!
      -Грешка – смешка!

           Заедно: Мајката и таткото

      - Априли-ли-ли-ли!  Априли-ли-ли-ли!

      - Денес е Први април, Денот на шегата!
ЗЕМЈА ДЕМБЕЛИЈА

Во земјата дембелија

секој ден е веселија.

По цел ден се јаде, пие

колку сака секој спие.

Кој бил таму ќе ви рече

од чешмите млеко тече.

Заедно:  Кој верува во сето ова?

Априли ли-ли, Априли ли-ли!
ШЕГИТЕ НА АПРИЛ

Лица: Шумата и  Април

Април:

· Медо! Побрзај во шумата! 

· Крушите се сосема зрели !

· Одамна зимата од шумата си ги собра кошулите бели. Веќе купишта мед, собраа вредните пчели!

Шумата: -Април, само така се шегува со тебе!

Април:

· Како си Лиске? Како поминуваш убавице наша?

Туку гледам за јадење ништо не си нашла, а три дебели петли поминаа низ шумава наша!

 Шумата:   Април само така те лаже!

Април:

· За јадење мислиш Зајко!

· За пат спремај се брзо, скоро ќе падне вечер!

· Кога ќе стигнеш на крајот од шумата, тивко спушти се до првите села. Таму те чека, куме, главица, зелка бела!.
Шумата:   Април само така те лаже!

Писателот:

Поради овие шеги на Април, цела шума се смее.

Над неа облак  се надул од солзи и смеа.

Солзите се повеќе и повеќе течат, пороен дожд ќе фати.

Ќе мораат ѕверките диви да се скријат зад куќните врати. 

